	ԱՄՓՈՓԱԹԵՐԹ
«Անվավոր փոխադրամիջոցների պարբերական տեխնիկական զննության մասին» համաձայանգրի 
Վավերացման Կամ Հաստատման Վերաբերյալ Ստացված Դիտողությունների և Առաջարկությունների


	
	ՀՀ արտաքին գործերի նախարարություն
	08․09․2025թ․ N 1111/48748-25

	
	Հայաստանի Հանրապետության համար ՄԱԿ Եվրոպական տնտեսական հանձնաժողովի (ԵՏՀ)՝ «Անվավոր տրանսպորտային միջոցների պարբերական տեխնիկական զննության միասնական պայմանների ընդունման և նման ստուգումների փոխադարձ ճանաչման մասին» 1997թ. համաձայնագրին միանալը միտված է անվավոր փոխադրամիջոցների տեխնիկական պիտանիության զննման միջոցով նպաստել ճանապարհային անվտանգության բարձրացմանը, արտանետումների ստանդարտների վերահսկմամբ՝ շրջակա միջավայրի վրա տրանսպորտային միջոցների բացասական ազդեցության նվազեցմանը, ինչպես նաև պետությունների միջև տեսչական ստանդարտների ներդաշնակեցմանը: Համաձայնագրին միանալը ՀՀ համար կարևորվում է համապատասխան ոլորտում կանոնակարգերի համալրմամբ և կարողությունների զարգացմամբ:
Համաձայնագրի նպատակներից են պետությունների միջև սահմանել միջազգային ճանապարհային երթևեկության տեխնիկական առաջընթացին միտված միօրինակ չափորոշիչներ, բարձրացնել ճանապարհային անվտանգության և շրջակա միջավայրի պաշտպանության մակարդակը: Այս նպատակներին հասնելու համար Համաձայնագրով սահմանվում են Կողմ հանդիսացող պետությունների տարածքում գրանցված կամ շահագործման հանձնված անվավոր փոխադրամիջոցների պարբերական տեխնիկական զննման կանոնները, ինչպես նաև նշյալ տեխնիկական զննության միջազգային վկայականը:
ՀՀ համար թե՛ միջազգային, թե՛ ներպետական  տրանսպորտային փոխադրումների ոլորտում կարևորվում են փոխադրամիջոցների՝ միջազգային տեխնիկական չափանիշներին համապատասխանեցմամբ փոխադրումների դյուրացումը, ճանապարհային անվտանգության բարձրացումը, փոխադրամիջոցների կայուն շահագործումը, ինչպես նաև տեխնիկական զննումների համար մասնագետների վերապատրաստման միջոցով ոլորտում կարողությունների զարգացումը: Միաժամանակ, տրանսպորտային բնագավառի միջազգային կոնվենցիաների վավերացումն ու դրանց դրույթների ինտեգրումը ՀՀ օրենսդրությանը համահունչ է «Խաղաղության խաչմերուկ» ծրագրի առաջնայնություններին: 
Համաձայնագիրն ուժի մեջ է մտել 2001թ., այն ստորագրել է 23 երկիր, վավերացրել՝ 17-ը: Վավերացրած երկրների շարքում են Վրաստանը, Բելառուսը, Ղազախստանը, Մոլդովան, Ռուսաստանը, Ուկրաինան, իսկ միայն ստորագրած երկրներից են՝ Ֆրանսիան, Գերմանիան, Հունաստանը, Շվեյցարիան, Միացյալ Թագավորությունը: Համաձայնագիրը ՀՀ համար ուժի մեջ կմտնի վավերացման կամ հաստատման մասին փաստաթուղթն ի պահ հանձնելուց հետո վաթսուներորդ օրը։
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 11-րդ հոդվածի դրույթներով՝ «Անվավոր տրանսպորտային միջոցների պարբերական տեխնիկական զննության միասնական պայմանների ընդունման և նման ստուգումների փոխադարձ ճանաչման մասին» համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։




	Ընդունվել է ի գիտություն։

	
	ՀՀ արդարադատության նախարարություն
	26.03.2025թ N /14.2.3/12004-2025

	
	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	Ընդունվել է։ 






	
	ՀՀ ֆինանսների նախարարություն
	01․10․2025թ․ N 04/5-1/21954-2025

	
	«Անվավոր տրանսպորտային միջոցների պարբերական տեխնիկական զննության մասին» համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:

	Ընդունվել է։ 


	
	ՀՀ ներքին գործերի նախարարություն
	16.10.2025 N 43/9/248499-25

	
	   	 «Անվավոր փոխադրամիջոցների պարբերական տեխնիկական զննության մասին»  համաձայնագրի տեքստի վերաբերյալ ՀՀ ներքին գործերի նախարարությունում առաջարկություններ և առարկություններ չկան։


	Ընդունվել է ի գիտություն։


	
	ՀՀ պետական գույքի կառավարման կոմիտե
	10․09․2025թ․ N 01/12.7/6655-2025

	
	[bookmark: _Hlk161301105][bookmark: _Hlk162510184]Ի պատասխան Ձեր գրության՝ հայտնում ենք, որ «Անվավոր փոխադրամիջոցների պարբերական տեխնիկական զննության մասին» համաձայնագրում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն։

	
	ՀՀ քաղաքաշինության, տեխնիկական և հրդեհային անվտանգության տեսչական մարմին
	29․09․2025թ․ N ՔՏՄ/06.1.3/26147-25

	
	ՀՀ քաղաքաշինության, տեխնիկական և հրդեհային անվտանգության տեսչական մարմինը «Անվավոր փոխադրամիջոցների պարբերական տեխնիկական զննության մասին»  համաձայնագրի տեքստի վերաբերյալ առաջարկություններ և դիտողություններ չունի։

	Ընդունվել է ի գիտություն։




